Supliches
Cör de Gejú - Bbb
Le ju lisier, che Gejú nes pîta da porté nüsc pëisc y nostes soferënzes, é pordërt l’oraziun. 
Tl’oraziun devënta insciö nostes crusc plü saurides da porté.
Al’atlamaziun “Cör de Gejú” respognunse: “Fá nosc cör sciöche to cör!”
1) I periun por chi che porta responsabilité tla Dlijia,
por le papa, i vëschi, i proi y düc chi che se dedichëia ala buna noela, 
ch’ai se lasces ispiré dal Cör bun y saurí de Gejú. (chît) 
Cör de Gejú - Fá nosc cör sciöche to cör!
2) „Dal cör davert de Gejú él rogorü fora sanch y ega“:
Che i popui dla tera se sintes inviá dal Cör de Gejú da vire tl amur y tla pesc. (chît) 
Cör de Gejú - Fá nosc cör sciöche to cör!
3) „Gnide da me os düc ch’i ëis crusc da porté, iö ves dará confort“:
I periun por i amará de nosta ploania y düc ch’i che á da patí, 
ch’i tolunse dal Cör de Gejú la forza da i daidé y da ti dé confort. (chît) 
Cör de Gejú - Fá nosc cör sciöche to cör!
4) I periun por i jogn y les jones: 
Ch’ai capësces ci che le Cör de Gejú á imënt cun ëi, 
ch’ai se mëtes dant n ideal y ch'ai ais la forza da ti jí do. (chît) 
Cör de Gejú - Fá nosc cör sciöche to cör!
5) Tl Pater Noster nes aste insigné da perié do le pan da vigni de: 
I periun do bun tëmp por i paurs y do laur por chi che laora tl turism y tl artejanat. (chît) 
Cör de Gejú - Fá nosc cör sciöche to cör!
6) I periun por les lîtes dl Parlamënt Europeich:
Ch'i savunse da dé jö nosta usc cun responsabilité 
por che la Uniun Europeica restes na uniun fondada sön prinzips cristians y de liberté
y operëies por la pesc y por le bëgn de düc, ince di plü debli. (chît) 
Cör de Gejú - Fá nosc cör sciöche to cör!
7) I periun por nüsc morc ch’ai vëgnes tuc ite tl amur de Dî.  (chît)
Cör de Gejú - Fá nosc cör sciöche to cör!
Signur, nosc Dî, 
i se lasciun sön tüa impormetüda, che la oraziun fata cun gran crëta é buna da sposté
munts y crëps. Porchël junse indô ite te na edema nöia, plëgns de confidënza te to aiüt, 
por Gejú Crist, che vir y che é chiló pro nos, sëgn y por döta l’eternité. Amen.
ACLAMAZIUNS - KYRIE:
Signur Gejú Crist, te to amur este gnü sön chësta tera a vire y morí por nos.




Kyrie eleison / Signur, pieté
Signur Gejú Crist, en te podunse odëi la bunté y l'amur dl Pere dl cil




Christe eleison / Crist, pieté
Signur Gejú Crist, söla crusc nes aste daurí to cör




Kyrie eleison / Signur, pieté
